
 Број: 02 - __________                                                                                                     П Р Е Д Л О Г
_______ 2018 година                                                                                                  
С к о п ј е                                      
ЗАПИСНИК
од Шестнаесеттата седница на Управниот одбор на
Фондот за здравствено осигурување на Македонија,
одржана на 30 јули 2018 година со почеток во 12.00 часот во просториите на Фондот за здравствено осигурување на Македонија

Присутни членови на Управниот одбор:

· Верица Проковиќ, претставник од Министерството за финансии - претседател;
· Д-р Ридван Асани, претставник од Министерството за здравство - заменик на претседателот; 
· Проф. Д-р Ненад Гавриловиќ, претставник на осигурениците  - член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член;
· Д-р Љубиша Каранфиловски, претставник од Сојузот на синдикатите на 

      Македонија – член; 

· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· М-р Кристина Христова, директор на секторот за фармација (делумно присутна);
· Д-р Ана Петрова, советник на директорот (делумно присутна);
· Д-р Вера Митровска, раководител на одделението за внатрешна контрола (делумно присутна);
· М-р Даниела Јовческа Ѓуровска, директор на правниот сектор (делумно присутна);
· Дијана Петреска, шеф на одделение во подрачната служба Скопје (делумно присутна);
· Д-р Гоце Гаврилов, директор на секторот за информатика (делумно присутен);
· Христо Трповски, раководител на одделението за регрес и судски постапки, во својство на записничар.
Претседателката на Управниот одбор Верица Проковиќ ја отвори и водеше седницата. На почетокот ги запозна присутните дека на седницата присуствува и новиот член именуван на предлог на Министерството за здравство - Д-р Ридван Асани, кој согласно Законот за здравственото осигурување е и заменик на претседателот на Управниот одбор. Потоа утврди дека се присутни сите седум членови на Управниот одбор, со што постојат услови за полноважно да се работи и одлучува, по што го прочита претходно доставениот 

П Р Е Д Л О Г - Д Н Е В Е Н  Р Е Д
· Усвојување на записникот од Петнаесеттата седница на Управниот одбор одржана на 11 јули 2018 година

1. Предлог за утврдување на рамка за критериуми за утврдување на месечни износи на средства за аптеките;
2. Предлог за донесување на Одлука за утврдување на референти цени на лекови кои се на Листата на лекови кои паѓаат на товар на Фондот за здравствено осигурување на Македонија; 
3. Предлог за изменување на договорните надоместоци на јавните здравствени установи;
4. Предлог за изменување на договорните надоместоци на здравствените установи кои вршат медицинска рехабилитација како продолжено болничко лекување (бањи);
5. Предлог за зголемување на надоместоците на гинеколозите;
6. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала;
7. Предлог за донесување на Одлука за дополнување на Одлуката за утврдување на референтни цени за системи за илеостоми, колостоми и уростоми, плочки и паста, што паѓаат на товар на Фондот за здравствено осигурување на Македонија;
8. Одлучување за пријави за склучување на договор, односно анекс на договор за ортопедски и други помагала; 
9. Информација за состојбата во судскиот предмет по тужба на Некстсенз; 
10. Информација во врска со барањето од ДИК Страшо Пинџур од Кавадарци за промена на обезбедувањето за плаќање на долг;
11. Разгледување на барања упатени до Управниот одбор - барање од Бесим Авмедоски за ослободување од камата;
12. Предлог за изменување и дополнување на Планот за јавни набавки на Фондот за здравствено осигурување на Македонија во 2018 година;
13. Разно. 
Предлогот беше едногласно прифатен без дополнителни предлози за негово проширување, со што за работата на шестнаесеттата седница, Управниот одбор едногласно го усвои следниот 
Д Н Е В Е Н  Р Е Д
· Усвојување на записникот од Петнаесеттата седница на Управниот одбор одржана на 11 јули 2018 година

1. Предлог за утврдување на рамка за критериуми за утврдување на месечни износи на средства за аптеките;
2. Предлог за донесување на Одлука за утврдување на референти цени на лекови кои се на Листата на лекови кои паѓаат на товар на Фондот за здравствено осигурување на Македонија; 
3. Предлог за изменување на договорните надоместоци на јавните здравствени установи;
4. Предлог за изменување на договорните надоместоци на здравствените установи кои вршат медицинска рехабилитација како продолжено болничко лекување (бањи);
5. Предлог за зголемување на надоместоците на гинеколозите;
6. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала;
7. Предлог за донесување на Одлука за дополнување на Одлуката за утврдување на референтни цени за системи за илеостоми, колостоми и уростоми, плочки и паста, што паѓаат на товар на Фондот за здравствено осигурување на Македонија;
8. Одлучување за пријави за склучување на договор, односно анекс на договор за ортопедски и други помагала; 
9. Информација за состојбата во судскиот предмет по тужба на Некстсенз; 
10. Информација во врска со барањето од ДИК Страшо Пинџур од Кавадарци за промена на обезбедувањето за плаќање на долг;
11. Разгледување на барања упатени до Управниот одбор - барање од Бесим Авмедоски за ослободување од камата;
12. Предлог за изменување и дополнување на Планот за јавни набавки на Фондот за здравствено осигурување на Македонија во 2018 година;
13. Разно. 
Потоа се пристапи кон разгледување на точките на дневниот ред. 
· Усвојување на записникот од Петнаесеттата седница на Управниот одбор одржана на 11 јули 2018 година

Управниот одбор без забелешки, едногласно го усвои записникот од Петнаесеттата седница на Управниот одбор одржана на 11 јули 2018 година.

ТОЧКА 1 -  Предлог за утврдување на рамка за критериуми за утврдување на месечни износи на средства за аптеките
Кристина Христова наведе дека по барање на претставници на аптеките со кои Фондот има договор изнесени преку Фармацевтската комора, на Сојузот на стопански комори и на Здружението на приватни аптеки, Фондот пристапи кон разгледување на можностите за поинаква – поправична дистрибуција и редистрибуција на средствата наменети за  обезбедување на лекови за потребите на осигурените лица, како и за поинаков начин на пресметување и зголемување на висината на надоместокот за здравствената услуга – обезбедување на осигурените лица со лекови на рецепт. За да се намалат разликите по подрачни служби и по аптеки настанати според сегашната методологија за прераспределба на надоместоците, кои биле констатирани кај некои подрачни служби, се пристапи кон разгледување на можни решенија за изменување на правилникот што ја уредува оваа проблематика. Потоа ги изложи и разгледуваните можности.
Директорот Дончев продолжи со излагањето, наведувајќи дека се разработува нов концепт со кој се очекува да се добијат поизедначени услови помеѓу големите аптекарски ланци и малите аптеки, односно да се создадат подобри услови за малите и средните аптеки. Во продолжение наведе и некои други придобивки што како цели се поставуваат за постигнување со новиот концепт, а посебно издвои дека надоместокот по издаден лек се предвидува да биде фиксен без оглед на цената на издадениот лек. Со изложувањето на овој концепт пред Управниот одбор, се бара мандат за разработување на одредбите на правилникот за плаќањето на аптеките во таа насока, за што ќе се подготви предлог на правилник по кој се разбира повторно ќе се расправа на седница.

По ова излагање и дискусијата што следеше, Управниот одбор едногласно го прифати предлогот и едногласно донесе 

Заклучок: Стручната служба на Фондот да се подготви измени и дополнувања на Правилникот за критериумите за склучување на договори, утврдување на постапка за определување на месечниот износ на средствата и начинот на плаќање на здравствените услуги на здравствените установи кои вршат обезбедување на осигурените лица  со лекови на рецепт, со кои ќе се понудат конкретни решенија за постигнување на целите изложени во работниот материјал и објаснувањето на денешната седница. 
ТОЧКА 2 - Предлог за донесување на Одлука за утврдување на референти цени на лекови кои се на Листата на лекови кои паѓаат на товар на Фондот за здравствено осигурување на Македонија
Кристина Христова објасни дека врз основа на Правилникот за изменување и дополнување на правилникот за начинот и методологијата за утврдување на референтни цени на лекови, донесен од Управниот одбор на 7 јуни а објавен во Службен весник на 12 јули, стручнaта служба на Фондот ја усогласи Одлуката за утврдување на референтни цени на лекови и подготви Шифрарник на лекови со референтна цена по заштитено име и пакување во согласност со одредбите на овој Правилник. Исто така се вклучени и нови референтни цени на лекови откако се спроведе постапка по предлог-референтните цени утврдени на седницата од 7 јуни.
По куса дискусија што следеше по објаснувањето, Управниот одбор едногласно ја донесе предложената
Одлука

за утврдување на референти цени на лекови кои се на Листата на лекови кои паѓаат на товар на Фондот за здравствено осигурување на Македонија
ТОЧКА 3 - Предлог за изменување на договорните надоместоци на јавните здравствени установи
По куса дискусија, врз основа на предлогот содржан во работните материјали за оваа точка од дневниот ред, Управниот одбор едногласно донесе

Одлука

за изменување на Одлуката за утврдување на вкупниот договорен надоместок на јавните здравствени установи за 2018 година
со која се изврши измена на висината за две јавни здравствени установи – Универзитетската клиника за гинекологија и акушерство од Скопје и Клиничката болница Штип – заради обезбедување на средства за платите на докторите кои ја спроведуваат специјализацијата во овие установи.

ТОЧКА 4 - Предлог за изменување на договорните надоместоци на здравствените установи кои вршат медицинска рехабилитација како продолжено болничко лекување (бањи)
Во однос на предлогот од оваа точка на дневниот ред, директорите Рамадани и Дончев објаснија дека измената на договорениот надоместок  е потребна заради зголемениот вид и обем на здравствени услуги од специјализирана медицинска рехабилитација како продолжено болничко лекување и специјалистичко консултативна здравствена заштита од дејноста физикална медицина извршени од двете бањи на осигурените лица на Фондот во периодот јануари - јуни 2018 година со што актуелните надоместоци се недоволни.

По објаснувањето и дискусијата што следеше, Управниот одбор едногласно донесе 

Одлука

за изменување на Одлуката за утврдување на висината на вкупниот надоместок на Специјалната болница по физикална медицина и рехабилитација АД „Негорски бањи“ Негорци - Гевгелија за 2018 година
и 

Одлука

за изменување на Одлуката за утврдување на висината на вкупниот надоместок на здравствената установа „Катлановска бања“ ДОО - Катланово за 2018 година
со кои се изврши зголемување на надоместоците на двете бањи.

ТОЧКА 5 – Предлог за зголемување на надоместоците на гинеколозите
Објаснување на предлогот даде Ана Петрова. Наведе дека Здружението на приватните гинеколози-акушери достави барање согласно заклучоците од состанокот помеѓу Фондот и Здружението одржан во март оваа година. Предлогот опфаќа зголемување на вредноста на капитациониот бод од 50 на 55 денари, двојно сметање на поенот за време на бременоста на прикрепените осигуренички и зголемување на надоместокот по извршено породување за избраните гинеколози кои вршат породувања. 

По објаснувањето дискутираа членовите на Управниот одбор при што поставуваа и дополнителни прашања на кои одговори даваше Ана Петрова и директорите Рамадани и Дончев. При тоа наведоа дека целта на зголемувањето на надоместокот е да се зголеми мотивираноста на избраните гинеколози во давањето задравствена заштита на осигуреничките а особено кога вложуваат зголемени напори во текот на бременоста. Фондот планира да разработи и дополнителни контролни механизми на реализирањето на обврските на гинеколозите за време на бременоста.
По дискусијата, Управниот одбор ги прифати предлозите, па за нивно ефектуирање едногласно донесе
Правилник

за дополнување на Правилникот за начинот на плаќање на здравствените услуги во примарната здравствена заштита
Одлука

за утврдување на вредноста на поенот во примарната здравствена заштита
и
Одлука

за утврдување на вредноста на надоместокот на избраните гинеколози кои водат породување во породилиштата во здравствените домови во Република Македонија
ТОЧКА 6 - Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала

Објаснување на предлогот даде Вера Митровска наведувајќи дека врз основа на барањата  доставени од Национално инвалидско здружение на лица со стома ИЛКО, за воведување на помагало кое е  пософистицирано и медицински оправдано, Списокот на ортопедски и други помагала кој е составен дел на Правилникот се дополнува со помагало со  шифра 83102 – „Кеси за едноделен систем за колостома со филтер  и памучна прекривка“. Со оваа измена осигурениците корисници на помагалото ќе имаат можност за поквалитетен живот и полесно вршење на секојдневните обврски.

По објаснувањето, имајќи ги во вид и работните материјали за оваа точка на дневниот ред, Управниот одбор без дискусија едногласно го донесе предложениот

Правилник

за изменување и дополнување на Правилникот за индикациите за остварување на право на ортопедски и други помагала

ТОЧКА 7 - Предлог за донесување на Одлука за дополнување на Одлуката за утврдување на референтни цени за системи за илеостоми, колостоми и уростоми, плочки и паста, што паѓаат на товар на Фондот за здравствено осигурување на Македонија

Вера Митровска наведе дека предложената одлука се однесува на истото помагало и со неа за него се предлага утврдување на референтна цена во висина од 67,00 денари. Оваа цена е формирана како најниска цена согласно Законот за здравствено осигурување и Правилникот за утврдување на начин и методологија за утврдување на цени на ортопедски и други помагала, а по извршената анализа на цените во референтните земји и пазарната цена во Република Македонија. 

По објаснувањето и кусата дискусија, Управниот одбор едногласно ја донесе предложената
Одлука

за изменување и дополнување на Одлуката за утврдување на референтни цени за системи за илеостоми, колостоми и уростоми, плочки и паста, што паѓаат на товар на Фондот за здравствено осигурување на Македонија
ТОЧКА 8 - Одлучување за пријави за склучување на договор, односно анекс на договор за ортопедски и други помагала
Во рамките на оваа точка од дневниот ред, Управниот одбор согласно членот 11, став 3 и 4 на Правилникот за индикациите за остварување на право на ортопедски и други помагала, одлучуваше во врска со поднесените пријави за склучување на договор, односно анекс на договор за ортопедски и други помагала. Беа разгледани следните пријави односно барања: 1. Барање од ПЗУ Аптека „Кемофармација +“ од Тетово (ФЗОМ број 10-10681/1 од 19.7.2018 година); 2. Барање од Центар за ортотика и протетика „Славеј“ АД од Скопје (ФЗОМ број 10-10704/1 од 20.7.2018 година); 3. Барање од ПЗУ Аптека „Дити Фарм“ од Гостивар (ФЗОМ број 10-7458/1 од 15.5.2018 година); 4. Барање од Друштво за трговија, маркетинг и услуги „Бауерфеинд“ дооел од Скопје (ФЗОМ број 10-8388/1 од 5.6.2018 година); и 5. Барање од ПЗУ Нинекс Фарм од Кичево (ФЗОМ број 10-8756/1 од 12.6.2018 година).
Откако Вера Митровска одделно ги образложи одделните барања, Управниот одбор едногласно ги донесе следните одлуки:

1. Одлука за склучување на анекс на договор за издавање на ортопедски и други помагала за ПЗУ Аптека „Кемофармација +“ од Тетово (бр. 02-11342/13 од 1 август 2018 год.)

2. Одлука за склучување на анекс на договор за издавање на ортопедски и други помагала за Центар за ортотика и протетика „Славеј“ АД од Скопје (бр. 02-11342/14 од 1 август 2018 год.)

3. Одлука за склучување на анекс на договор за издавање на ортопедски и други помагала за ПЗУ Аптека „Дити Фарм“ од Гостивар (бр. 02-11342/12 од 1 август 2018 год.)

4. Одлука за склучување на анекс на договор за издавање на ортопедски и други помагала за Друштво за трговија, маркетинг и услуги „Бауерфеинд“ дооел од Скопје (бр. 02-11342/11 од 1 август 2018 год.)

5. Одлука за склучување на договор за издавање на ортопедски и други помагала за ПЗУ Аптека Нинекс Фарм од Кичево (бр. 02-11342/10 од 1 август 2018 год.)

ТОЧКА 9 - Информација за состојбата во судскиот предмет по тужба на Некстсенз

Информацијата ја објасни полномошникот во судскиот предмет, Дијана Петреска изложувајќи го текот на постапката, спорните моменти и актуелната состојба на предметот. Објаснувањето го дополни Гоце Гаврилов кој се осврна на обврските предвидени со договорот помеѓу Фондот и Некстсенз и нивното извршување како и директорот Дончев кој наведе дека Фондот и понатаму има соработка со Некстсенз поради што и би било добро да се прифати нивниот предлог за вонсудско решавање на спорот.
Ненад Гавриловиќ изрази резервираност околу потребата и целисходноста Управниот одбор да одлучува дали со Некстсенз да се разговара за спогодбено решавање на спорот. Истакна и дека според информацијата Некстсенз не ги имал во целост извршено своите обврски според договорот.
Потоа дискутираа и своите ставови ги изложуваа и останатите членови на Управниот одбор. При тоа се поставија и дополнителни прашања на кои одговори и објаснувања даваше Гоце Гаврилов.

На крајот, Управниот одбор едногласно донесе

Заклучок:  Да се стапи во преговори за барање на вонсудско решение за спорот помеѓу Фондот и Некстсенз.
ТОЧКА 10 - Информација во врска со барањето од ДИК Страшо Пинџур од Кавадарци за промена на обезбедувањето за плаќање на долг

Во врска со оваа точка од дневниот ред, Даниела Јовческа Ѓуровска потсети дека на седницата одржана на 17.5.2018 година, Управниот одбор по разгледување на барањето на ДИК Страшо Пинџур од Кавадарци за промена на предметот на извршување заради наплата на побарувањето на ФЗОМ, односно за засновање на хипотека над три објекти заради обезбедување на побарувањето на Фондот, одлучи да се изврши процена на вредноста на трите објекти. Барателот беше известен дека по изготвувањето на процена, дополнително ќе биде известен за одлуката по понудата за нивно ставање под хипотека.  На 17.7.2018 година Бирото за судски вештачења на Фондот му достави проценка според која вредноста на трите објекти понудени за засновање на хипотека е пониска од висината на долгот со пресметаната камата заклучно со 26.7.2018 година. По ова, барателот најави дека е во тек проценување на дополнителен имот заради обезбедување на покритие до висината на долгот.

ТОЧКА 11 - Разгледување на барања упатени до Управниот одбор - барање од Бесим Авмедоски за ослободување од камата

Во врска со барањето на Бесим Авмедоски, Управниот одбор го прифати мислењето на стручната служба и одлучи барателот да се извести дека можност за ослободување од каматата под услов да се плати главниот долг беше дадена со Законот за отпишување на камати на достасани обврски по основ на придонеси од задолжително социјално осигурување од 2015 година.

ТОЧКА 12 - Предлог за изменување и дополнување на Планот за јавни набавки на Фондот за здравствено осигурување на Македонија во 2018 година

Со оглед дека со предложените измени и дополнувања на планот се опфатени и информатички услуги, образложение за нив даде Гоце Гаврилов. Тој подетално се осврна на одделните измени а потоа директорите на Фондот наведоа дека предлогот опфаќа и дополнување со постапки за снабдување со електрична енергија и за набавка на поштенски услуги. 
По нивните излагања, се отвори дискусија во која членовите на Управниот одбор поставуваа прашања на кои одговараа и дополнителни објаснувања даваа Гоце Гаврилов и директорот Дончев. 

Во текот на дискусијата, поради неодложни обврски седницата ја напушти Ненад Гавриловиќ, а Управниот одбор продолжи да работи со кворум од шест члена. 

По исцрпувањето на дискусијата, Управниот одбор едногласно ја донесе предложената
Одлука

за изменување и дополнување на Планот за јавни набавки за 2018 година на Фондот за здравствено осигурување на Македонија
По донесувањето на одлуката од точката 12, бидејќи не беа дадени предлози за расправање во рамките на точката 13 - Разно, дневниот ред беше исцрпен и Управниот одбор во 14.15 часот заврши со работата на шестнаесеттата седница. 
 Записничар,                                                Управен одбор

                          Христо Трповски                                               Претседател,

                                                                        Верица Проковиќ
Овој записник беше едногласно усвоен од Управниот одбор на седницата одржана на 20 септември 2018 година

